
Napominanje 
k wólbam za 

2. Serbski sejm

Chto móžo wóliś?
Wšykne luźe, kenž serbskemu ludoju pśisłušaju, na 
póstajonem dnju dnja 6. měrca 2025 nanejmjenjej 
16 lět stare su a staśaństwo Zwězkoweje republiki 
Nimska hobsejźe, su do huzwólowanja hopšaw­
njone. 

Kak budu kandidatka a kandidat?
Cesnoamtske cłonki Serbskego sejma su delegaty 
kupkow serbskich zajmow. Zwězki, towarist­
wa a ciwilnotowarišnostne iniciatiwy, kótarež 
pódpěruju procowanje serbskego luda wó demo­
kratiski legitiměrowane ludowe zastupnistwo, 
mógu wósoby swójeje dowěry k wólbam naraźiś. 
Cas za to zakóńcyjo se 22. nowembra 2024.

Kak wjele městnow změjo 2. Serbski sejm?
Huzwólijo se až do 12 dolnoserbskich a až 
do 12 górnoserbskich wótpósłańcow. Z tym 
změjo Serbski sejm maksimalnje 24 městnow. 
Wšykne wólaŕki a wólarje mógu za wšyknych 
kandiděrujucych głosowaś.

Kak mógu wóliś?
•	 Registrěrujśo se z pśipódla stojecym formula-

rom ako wólaŕka abo wólaŕ, abo hužywajśo k 
tomu zjawnje hupołožone lisćiny abo interneto­
wy bok www.serbski-sejm-2024.de.

•	 Wažne: Sćo-li se w lěśe 2018 k wólbam 1. Serb-
skego sejma registrěrowali, dejśo se za aktual-
ne wólby znowego zapisaś daś!

•	 Registrěrowanje zachopijo se 12. maja 2024 a 
skóńcyjo se 27. februara 2025.

•	 Pó wózjawjenju kandiděrujucych dnja 
29. nowembra 2024 zachopijo se rozpósłanje 
pódłožkow listowych wólbow. Cas k wótedaśu 
głosa zakóńcyjo se 6. měrca 2025.

•	 Wólbny pórěd namakajośo na webboku  
www.serbski-sejm-2024.de.

Casowy plan za wólby
12.05.2024	� Wólbne napominanje, zachopk zapiso­

wanja kandiděrujucych a wólaŕkow/
wólarjow.

22.11.2024	� Kóńc registrěrowanja kandiděruju­
cych.

29.11.2024	� Start rozpósłanja wólbnych 
pódłožkow.

27.02.2025	� Kóńc registrěrowanja wólaŕkow a 
wólarjow.

06.03.2025	 Póslědne pśiwześe wólbnych listow.
08.03.2025	 Zjawne pśelicenje głosow.
22.03.2025	 Konstituěrowanje 2. Serbskego sejma

Pódpěrujśo pšosym wólby do 2. Serbskego 
sejma ze swójim darom!
Financěrowanje pódłožkow listowych wólbow, 
plakatow, flyerow a banerow, porto, hoplěwanje 
wólbnego webboka a wjele wěcej stawa se 
bźezwuwześnje pśez dary. Dary su online pśez 
www.betterplace.org abo z pśepokazanim móžne:

	 abo	 Konto mějucy: Smy z.t. 
		  IBAN: DE48 8555 0000 1002 0309 90 
		  Wokrejsna žarjabnica Budyšyn

www.serbski-sejm-2024.de
Kontakt k wólbnej komisiji

wolbna-komisija@serbski-sejm-2024.de
Wólbna komisija Serbskego sejma

Postfach 1114 • 01911 Kamjeńc

Registrěrowanje ako wólaŕka a wólaŕ
Z tym póžedajom ako pśisłušnik resp. 
pśisłušnica serbskego luda zapisanje do zapiska 
wólarjow za wólby do 2. Serbskego sejma pó § 13 
wólbnego pórěda (widobny pód www.serbski-
sejm-2024.de).

Hobkšuśijom město pśisegi, až budu na slědnem 
dnju listowych wólbow, 6. měrca 2025, nanej­
mjenjej 16. lět stary/a ako teke až hobsejźijom 
staśaństwo Zwězkoweje republiki Nimska a 
z tym docynijom huměnjenja za zapisanje do 
zapiska wólarjow.

✁

Familijowe mě, pśedmě

droga, domowy numer

PLZ, městno

datum naroźenja

E-mail (dobrowólne pódaśe)

datum	 pódpismo

ewentualnje serbske wóznamjenjenje

ewentualnje serbske wóznamjenjenje

ewentualnje serbske wóznamjenjenje

Něnto informěrowaś!

Něnto daś se zapisaś!

Něnto kandiděrowaś!

□ � Com rad kandiděrowaś. 
(Pšosym emailowu adresu pódaś!)

Co jo 1. Serbski sejm doněnta dojśpił?
•	 Z pśedłogu statnego dogrona wó rědowanju 

sobu- a samopóstajeńskich pšawow serbske­
go luda smy naraźenje stwórili za respektnu 
zgromadnosć na samskej rowninje wócow w 
statnej zgromadnosći Zwězkoweje republiki 
Nimskeje.

•	 Zastupujomy doraznje pominanje za kulturnu a 
kubłańsku awtonomiju a smy huźěłali koncept 
za serbske šulstwo.

•	 Źěłamy na huwiśu regionalnego koncepta za 
starodawny serbski sedleński rum za dobre, za 
źiśiźiśi gódne žywjenje we Łužycy.

•	 Smy prědny raz nacerili pokazkowe daty husta-
wy k rědowanju nutśikownych nastupnosćow 
serbskego luda.

•	 Smy wótwórili politiske rowniny za debaty 
serbskego luda.

•	 Zgromadnje z hobswětowymi zwězkami smy 
hugronili a hobkšuiśili pominanja za kóńcom 
brunicowego górnistwa a zmócnijomy tak serb­
sku perspektiwu.

•	 Pówołujomy se na UNO-konwenciju ILO 169 a 
smy zachopili, našo hupominanje na tam zapi­
sane pšawa ako domorodny lud formulěrowaś 
a pśesajźiś.

•	 Zasajźujomy se za to, až zasej zaśěgnutej naźeja 
a optimizm za samopóstajony pśichod do 
hutšoby serbskego luda.

Co njejo se hyšći dojśpiło a mógało byś 
nadawk 2. Serbskego sejma?
•	 Realizacija kulturneje a kubłańskeje awton-

omije w starodawnem serbskem sedleńskem 
rumje jo wjeliki nadawk, kótaryž se pomina 
dłujki dych. 

•	 Za statne pśipóznaśe ako domorodny lud pó 
konwenciji UN 169 dej se dalej wójowaś. 

•	 Statne dogrono wó hutwórjenju korporacije 
zjawnego pšawa ma se zjawnje póraźowaś a ze 
zwězkowymi institucijami hobjadnaś.

•	 Pśipóznaśe Serbskego sejma ako demokra-
tiski legitiměrowane ludowe zastupnistwo 
ma se hudobydnuś, tak až mógu se kšac pó 
kšacu hušnostne nadawki – nejpjerwjej w 
kubłańskem a kulturnem hobłuku – pśewześ.

•	 Gódnota politiskego sobu- a samopóstajenja 
dej se w serbskej ludnosći trajucy hustajiś.

•	 Starodawny serbski sedleński rum ma se 
stabilizěrowaś a, źož jo zmysłapołnje, zasej 
rozšyriś.

•	 Ramikowe huměnjenja za statkowanje 
wšyknych serbskich zjadnośeństwow, towa-
ristwow, institucijow a iniciatiwow deje se 
pólěpšyś.

•	 Pśinosk našeje kultury w orchestrje ludow Eu­
ropy dej se dalej identificěrowaś, pomjenjowaś 
a nacasnje wěcej spśistupniś – zwěrnje 
gronidłoju: Serbski lud ma něco daś!

Napominanje k wólbam za 2. Serbski sejm
Pó droze k demokratiski legitiměrowanemu zastu­
pnistwu serbskego luda jo se prědny raz lichotnje 
huzwólił Serbski sejm w lěśe 2018. Z tym płata se 
politiska źěra w Nimskej. Powšykne ludowe pšawo, 
Zakładna kazń, UNO a Europejska rada pórucyju, 
zmóžniju a pominaju hutwórjenje demokratiskich 
zastupnistwow za wšykne ludy. Parlament jo za to 
zhucona a huproběrowana institucija. Na rozdźěl k 
parlamentam, kótarež su rozrědowane pó stronach, 
slěduju principoju opozicije a sajźaju na rozsudy 
wětšyny, hustupuju cłonki Serbskego sejma bźez 
frakcije gromaźe a huźěłaju swóje hobzamknjenja 
w konsensowem jadnanju.

Lube bratśi a sotšy! 
W našych stawiznach prědne demokratiski 
legitiměrowane ludowe zastupnistwo Serbow, 1. 
Serbski sejm, napomina Was wšyknych, z našeje 
srjejźi pomjeniś kandidatki a kandidatow za drugu 
legislaturnu periodu. Zapišćo se do lisćiny wólar­
jow, a wólśo w pótajmnych, lichych wólbach 2. 
Serbski sejm!
Zgromadnje pókšacujomy huspěšnje zachopjone 
parlamentariske źěło za dobry pśichod našogo luda. 
Serbski sejm jo se do žywjenja zwołał ze zaměrom, 
zhopšawdniś sobu- a samopóstajenje na wšych 
pólach, kótarež naše serbske domowniske regiony a 
našu kulturu pótrjefiju. Zasajźujomy se za serbsku 
kubłańsku awtonomiju a comy, až buźotej serb­
skej rěcy pó cełej Łužycy samorozmějucej. Rowno 
glědajucy na wjelike hupominanja pśibytnosći jo 
wažne, naš wósud wześ do swójskich rukow – row­
nogódnje našym nimskim krajanam a hugótowane 
z jadnak gódnymi serbskimi institucijami.

✁

Zapisowanje ako wólaŕka 
a wólaŕ za wólby do  
2. Serbskego sejma
•	 Na slěznem boce toś togo wótrězka 

namakajośo registrěrowański formular.
•	 Waše daty hužywaju se jano za pśewjeźenje 

wólbow do 2. Serbskego sejma a pó tom 
se znicyju. Sćo-li se w lěśe 2018 k wólbam 
1. Serbskego sejma registrěrowali, dejśo se za 
aktualne wólby znowego registrěrowaś!

•	 Pšosym zapišćo swóje daty wótpowědnje da­
tam w swójom personalnem hupokazu.

•	 Wótstśigajśo wótrězk, a sćelśo jen w zacynjo-
nej hobalce na slědujucu adresu:

Wólbna komisija Serbskego sejma 
Postfach 1114 • 01911 Kamjeńc

•	 Pósćelśo pšosym swójo registrěrowanje tak 
jěsno, až wóno dojźo až do nejpózdźej dnja 
27. februara 2025 pśi wólbnej komisiji.

•	 	� Alternatiwnje hužywajśo online-
registrěrowanje pód www.serbski-
sejm-2024.de.

•	 Pódłožki listowych wólbow se wót 
29. nowembra rozpósłaju.

•	 Wašo głosowanje musy pótom až do kóńca 
wólbnego casa 6. měrca 2025 pśi wólbnej 
komisiji dojś.

Móžomy něco daś. Serbski lud.


